
Nunavut Maligaliurvia  
Legislative Assembly of Nunavut 

                                                   Assemblée législative du Nunavut 
 

 
ᑭᐅᔾᔪᑦ ᑎᑎᖅᑲᑎᒍᑦ ᐊᐱᖅᑯᒻᒧᑦ 
 
ᐊᐱᕆᔪᖅ: ᔮᓐ ᒪᐃᓐ, ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ−ᑎᑭᕋᕐᔪᐊᒧᑦ 
 
ᐊᐱᕆᔭᖅ: ᖁᐊᓴ ᑯᓱᒐᖅ, ᒥᓂᔅᑕ ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᓐᓄᑦ 
 
ᓈᓴᐅᑖ: 16-5(2) 
 
ᐅᓪᓗᖓ: ᓄᕕᐱᕆ 8, 2018 
 
ᐱᔾᔪᑎᓕᒃ: ᐊᐅᓚᑕᐅᓂᖓ ᓄᓇᓕᓐᓂ ᒐᕙᒪᓂᒃ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᖅ 
 
 
 
ᐊᐱᖅᑯᑦ:  
 
1) ᐱᔾᔪᑎᒋᓪᓗᒋᑦ 2015-2016, 2016-2017 ᐊᒻᒪᓗ 2017-2018 ᐊᕐᕌᒍᖏᓐᓂ: 
a. ᖃᓄᐃᓕᖓᓚᐅᖅᑲᑦ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᓂᕐᒧᑦ ᐋᖅᑭᐅᒪᓂᐅᔪᑦ ᐊᑐᓂᑦ 
ᐊᕐᕌᒍᒥ?  
b. ᑭᓲᓚᐅᖅᑲᑦ ᓇᓕᒧᒌᓕᖅᑎᑦᓯᓂᕐᒧᑦ ᑮᓇᐅᔭᖅᑖᖅᑎᑦᓯᓂᕐᒧᑦ ᐋᖅᑭᐅᒪᒍᑎᖏᑦ ᐊᑐᓂᑦ ᐊᕐᕌᒍᒥ? 
c. ᖃᑦᓯᐅᓚᐅᖅᑲᑦ ᑮᓇᐅᔭᖅᑖᖅᑎᑦᓯᒍᑎᐅᔪᑦ ᐃᑲᔫᑎᓂᒃ ᐊᑐᓂᑦ ᐊᕐᕌᒍᒥ ᐊᑐᓂᑦ 
ᑖᒃᓰᔭᐃᑎᑦᓯᙱᑦᑐᓄᑦ ᓄᓇᓕᓐᓂ ᒐᕙᒪᓄᑦ ᓄᓇᕗᒻᒥ ᒪᓕᑦᑐᒍ ᓄᓇᓕᓐᓂ ᒐᕙᒪᓂᒃ 
ᑮᓇᐅᔭᖃᖅᑎᑦᓯᓂᕐᒧᑦ ᐋᖅᑭᐅᒪᔾᔪᑎᒃᑯᑦ? 
d. ᖃᑦᓯᐅᓚᐅᖅᑲᑦ ᑮᓇᐅᔭᖅᑖᖅᑎᑦᓯᒍᑎᐅᔪᑦ ᓯᑎᒃᑯᖏᓐᓄᑦ ᐃᖃᓗᐃᑦ ᐊᑐᓂᑦ ᐊᕐᕌᒍᒥ 
ᓇᓕᒧᒌᓕᖅᑎᑦᓯᓂᕐᒧᑦ ᑮᓇᐅᔭᖅᑖᖑᓪᓗᑎᒃ? 
e. ᑐᑭᖓ ᒪᓕᑦᑐᒍ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐋᖅᑭᐅᒪᔾᔪᑎ 
ᓇᓗᓇᐃᔭᖅᓯᒪᔪᑦ ᐃᓚᒍᑕᖏᓐᓂ 2(a), 2(b) ᐊᒻᒪᓗ 2(c) ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖃᖅᑎᑦᓯᖃᑦᑕᕐᓂᒧᑦ ᐊᑐᐊᒐᖏᓐᓂ, ᖃᓄᖅ ᑖᒃᑯᐊ ᓈᓴᖅᑕᐅᓐᓂᖅᑲᑦ 
ᖃᑦᓯᐅᓂᐊᕐᓂᖏᓐᓂᒃ? 
f. ᒪᓕᑦᑐᒍ ᑐᑭᖓ ᐃᓚᒍᑕᖓᓂ 2(d) ᓄᓇᓕᓐᓂ ᒐᕙᒪᓄᑦ ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ 
ᐊᑐᐊᒐᖏᓐᓂ, ᖃᖓ ᑭᖑᓪᓕᖅᐹᒥ ᕿᒥᕐᕈᔭᐅᓐᓂᖅᑲᑦ “ᓄᓇᓕᓐᓂ ᐊᔾᔨᐅᙱᒍᑎᖏᑕ 
ᐱᔾᔪᑎᖏᑦ” ᐱᔾᔪᑎᒋᓪᓗᒋᑦ ᐊᑐᓂᑦ ᓄᓇᕗᒻᒥ ᓄᓇᓕᓐᓂ ᒐᕙᒪᖏᑦ ᐊᒻᒪᓗ ᑭᓲᓐᓂᖅᑲᑦ ᐊᑐᓂᑦ 
ᓇᓗᓇᐃᔭᖅᓯᒪᔪᑦ ᖃᐅᔨᒪᒥᓂᐅᔪᑦ ᕿᒥᕐᕈᓚᐅᖅᑎᓪᓗᒋ? 
 
2)  ᑎᑭᑦᑐᒍ ᓄᕕᐱᕆ 8, 2018-ᒧᑦ, ᖃᓄᐃᓕᖓᓕᖅᑲ ᕿᒥᕐᕈᔭᐅᓂᖓ ᐊᒻᒪᓗ/ᐅᕝᕙᓘᓐᓃᑦ 
ᓄᑖᕐᖑᕆᐊᖅᑕᐅᓂᖓ ᐊᒻᒪᓗ/ᐅᕝᕙᓘᓐᓃᑦ ᐅᐃᒍᒋᐊᖅᑕᐅᓂᖓ ᓄᓇᓕᓐᓂ ᒐᕙᒪᓄᑦ 



   

ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐊᑐᐊᒐᖅ ᐋᖅᑭᒋᐊᖅᑕᐅᓚᐅᖅᓯᒪᔪᖅ ᐃᐳᕈ 22, 2013 ᐊᒻᒪᓗ 
ᐃᓱᓕᒍᑎᓚᐅᖅᑐᓂ ᐃᐳᕈ 30, 2018-ᒥ?  
 
 
ᑭᐅᔾᔪᑦ: 
 

1) ᐱᔾᔪᑎᒋᓪᓗᒋᑦ 2015-2016, 2016-2017 ᐊᒻᒪᓗ 2017-2018 ᐊᕐᕌᒍᖏᑦ: 
 

a. ᑭᓲᓚᐅᖅᑲᑦ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐋᖅᑭᐅᒪᔾᔪᑎᐅᔪᑦ 
ᐊᑐᓂᑦ ᐊᕐᕌᒍᒧᑦ? 

 

ᓄᓇᓕᓐᓂ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐋᖅᑭᐅᒪᔾᔪᑎ ᐱᓕᕆᐊᖅ, ᐊᑐᖅᑕᐅᕙᑦᑐᖅ 
ᓇᓗᓇᐃᔭᐃᒍᑕᐅᓪᓗᓂ ᐊᐅᓚᑦᓯᓂᕐᒧᑦ ᑮᓇᐅᔭᖅᑖᖑᖃᑦᑕᕆᐊᓕᓐᓂᒃ ᓄᓇᕗᒻᒥ 24-ᓄᑦ 
ᑖᒃᓰᔭᐃᑎᑦᓯᙱᑦᑐᓄᑦ ᓄᓇᓕᓐᓂ ᒐᕙᒪᓄᑦ. ᑮᓇᐅᔭᖅᑖᖑᓂᐊᖅᑐᓂᒃ ᓇᓗᓇᐃᕈᑎ 
ᐃᓱᓕᑦᑕᕐᕕᖃᖅᑐᓂ ᖃᑦᓯᐅᓂᖏᓐᓂᒃ ᑮᓇᐅᔭᖅᑖᖑᓂᐊᖅᑐᑦ ᐊᖏᓂᖅᓴᐅᒍᓐᓇᙱᑦᑐᑦ 
ᑲᑎᓕᒫᖅᑐᒋᑦ ᐊᖏᖅᑕᐅᓯᒪᔪᓂᒃ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ 
ᐱᓕᕆᐊᒧᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ ᐊᑐᓂᑦ ᐊᕐᕌᒍᒥ. ᐊᓯᔾᔨᖅᑕᐅᓚᐅᙱᑦᑐᖅ 
ᓄᓇᓕᓐᓂ ᒐᕙᒪᓂᒃ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᖅ 2016-2018 ᐊᕐᕌᒍᖏᓐᓂ. 
 
ᖃᑦᓯᐅᓂᖏᑦ ᑲᑎᓕᒫᖅᑐᒋᑦ ᐊᕐᕌᒍᑕᒫᑦ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ 
ᑮᓇᐅᔭᐃᑦ ᐊᑐᖅᑐᑦᓴᓕᐊᖑᕙᑦᑐᑦ ᐊᑐᓂᑦ ᓄᓇᓕᓐᓄᑦ ᓈᓴᖅᑕᐅᕙᑦᑐᑦ ᐱᖓᓱᓗᐊᓂᒃ 
ᐊᔾᔨᐅᙱᒍᑕᐅᔪᓂᒃ ᒪᓕᑦᑐᑎᒃ ᐅᑯᓂᐊ; 

1) ᐊᐅᓚᔾᔪᑎᓄᑦ ᑐᙵᕕᖏᓐᓂᒃ ᑮᓇᐅᔭᖃᖅᑎᑦᓯᓂᖅ 
2) ᐊᑭᑐᔫᑎᓄᑦ ᒪᑭᒪᔾᔪᑎᓄᒃ ᑮᓇᐅᔭᖃᖅᑎᑦᓯᓂᖅ 
3) ᖃᑦᓯᓂᒃ ᐃᓄᖃᕐᓂᖏᓐᓄᑦ ᑮᓇᐅᔭᖃᖅᑎᑦᓯᓂᖅ 

ᐊᑐᓂᑦ ᐃᓛᒃᑰᖅᑐᑦ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐋᖅᑭᐅᒪᔾᔪᑎᒥ 
ᓈᓴᖅᑕᐅᕙᑦᑐᑦ ᐋᖅᑭᑦᓱᐃᓪᓗᑎᒃ ᐃᓛᒃᑰᖅᑐᓂᒃ ᓇᓗᓇᐃᒃᑯᑕᕐᓂᒃ ᒪᓕᑦᑐᒋᑦ ᑐᕌᖓᔪᑦ (ᓲᕐᓗ 
“ᓄᓇᓖᑦ ᐊᔾᔨᐅᙱᑦᑑᒍᑎᖃᕐᓂᖓᓄᑦ ᑮᓇᐅᔭᖅᑖᖑᕙᑦᑐᑦ”) ᓇᓗᓇᐃᖅᑕᐅᓯᒪᔪᑦ ᐊᑐᓂᑦ 
ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐃᓛᒃᑰᖅᑐᓂ. ᐊᑐᓂᑦ ᐃᓛᒃᑰᖅᑐᑦ ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᒥ ᓈᓴᐃᒍᑕᐅᕙᑦᑐᑦ ᐋᖅᑭᑦᑕᐅᓯᒪᔪᓂᒃ ᑮᓇᐅᔭᖅᑖᑦᓴᓂᒃ 
ᐃᒻᒥᒃᑯᑦ ᐋᖅᑭᑦᑕᐅᓂᐊᕐᓗᑎᒃ; ᐊᔾᔨᒌᙱᑦᑐᑦ ᐃᓛᒃᑰᖅᑐᑦ ᖃᐅᔨᓴᖅᑕᐅᕙᑦᑐᑦ 
ᑲᑎᖅᓱᖅᑕᐅᓪᓗᑎᓪᓗ ᐋᖅᑭᑦᓯᒍᑕᐅᓪᓗᑎᒃ ᖃᑦᓯᐅᓂᖏᑦ ᑮᓇᐅᔭᖅᑖᖑᓂᐊᖅᑐᓂᒃ. 
ᓇᓗᓇᐃᒃᑯᑕᐃᑦ ᐃᓛᒃᑰᖅᑐᑦ ᐊᑐᓂᑦ ᓄᓇᓕᓐᓂ ᒐᕙᒪᓄᑦ ᐊᑐᖅᑕᐅᑦᑕᓕᖅᑯᖅ 
ᓈᓴᐃᒍᑕᐅᓪᓗᑎᒃ ᐳᓴᓐᑎᖏᓐᓂᒃ ᐊᑐᓂᑦ ᓄᓇᓕᓐᓂ ᒐᕙᒪᓂᒃ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ 
ᐱᓕᕆᐊᑎᒍᑦ ᑮᓇᐅᔭᖃᖅᑎᑕᐅᒍᓐᓇᖅᑐᓂᒃ (ᓇᓗᓇᐃᕈᑎ 1-ᓄᓇᓕᓐᓂ ᒐᕙᒪᓂᒃ 
ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐋᖅᑭᐅᒪᔾᔪᑎᒃᑯᑦ ᓈᓴᖅᑕᐅᔾᔪᓯᖏᑦ). 
 
ᑖᒃᑯᐊ ᑲᑎᖅᓱᖅᑕᐅᓯᒪᔪᑦ ᐃᓛᒃᑰᖅᑐᓂᒃ ᐱᓕᕆᔾᔪᓯᖃᕐᓂᖅ ᐊᑐᖅᑕᐅᒐᔪᑦᑐᑦ 
ᖃᐅᔨᒪᔭᐅᑦᓯᐊᖅᑐᓄᑦ ᓇᓗᓇᐃᒃᑯᑕᕐᓄᑦ ᓲᕐᓗ ᓂᐅᕕᖅᐸᑦᑐᑦ ᐊᑭᖏᓐᓄᑦ ᓇᓗᓇᐃᒃᑯᑕᕐᒧᑦ. 
ᑲᑎᖅᓱᖅᑕᐅᓯᒪᔪᑦ ᐃᓛᒃᑰᖅᑐᑦ ᐃᑲᔪᕈᑕᐅᕙᑦᑐᑦ ᓈᓴᐃᒍᑕᐅᓪᓗᑎᒃ ᑕᐃᒫᑦᓴᐃᓐᓈᖅᑎᓐᓇᒋᑦ 
ᐊᖏᓕᕇᓐᓂᖏᑦ ᒥᑭᓕᕇᓐᓂᖏᑦ ᓲᕐᓗ ᓄᓇᓕᓐᓂ ᒐᕙᒪᓄᑦ ᐊᑭᑐᔫᑎᓄᑦ ᒪᑭᒪᔾᔪᑎᓄᑦ 
ᑮᓇᐅᔭᖅᑖᖑᕙᑦᑐᑦ ᐃᓚᒋᓕᐅᔾᔨᓯᒪᕙᒻᒪᑦ ᐊᖏᓂᖏᓐᓂᒃ ᓯᒃᑭᑦᑕᓂᒃ ᒦᑕᓂᒃ, 
ᖃᑦᓯᐅᓂᖏᓐᓂᒃ ᐃᓪᓗᕐᔪᐊᖁᑎᖏᑦ, ᐊᒻᒪᓗ ᐊᑐᕆᐊᖏᑕ ᑕᑭᓂᖏᑦ. 
 
 



   

ᓇᓗᓇᐃᕈᑎ 1-ᓄᓇᓕᓐᓂ ᒐᕙᒪᓂᒃ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᓈᓯᐃᒍᓯᖅ 
 
See Figure 1 (Attached) 
 
ᐊᒡᒍᑐᖅᓯᒪᔪᑦ ᐊᑐᓂᑦ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᒧᑦ 
ᒪᓕᑦᑐᑦ ᓈᓴᖅᑕᐅᓯᒪᔪᓂᒃ ᐃᓚᒋᓕᐅᑎᓯᒪᓪᓗᒋᑦ ᐅᑯᐊ (ᓲᕐᓗ ᓄᓇᓕᓐᓂ 
ᐊᔾᔨᐅᙱᑦᑑᓂᖏᓐᓂᒃ ᐱᔾᔪᑎᖏᑦ): 
 

i. ᐊᐅᓚᔾᔪᑎᓄᑦ ᑐᙵᕕᖏᑦ ᑮᓇᐅᔭᖃᖅᑎᑦᓯᒍᑏᑦ 
o ᐃᖅᑲᓇᐃᔭᖅᑎᖃᕐᓂᕐᒧᑦ 11−ᓂᒃ ᑐᙵᕕᖏᓐᓂᒃ ᐃᖅᑲᓇᐃᔮᓂᒃ ᓄᓇᓕᓐᓂ 

ᒐᕙᒪᓕᒫᓄᑦ 
o ᐊᒥᓱᕐᖑᐸᓪᓕᐊᓂᖏᑦ ᐃᖅᑲᓇᐃᔮᑦ ᒪᓕᑦᑕᐅᓗᑎᒃ ᖃᓄᑎᒋ ᐃᓄᖃᕐᓂᖏᑦ (ᓲᕐᓗ 

ᐊᔾᔨᒌᙱᑦᑑᓂᖏᑦ ᑮᓇᐅᔾᔭᑦᓵᖏᑦ ᐊᓪᓚᑦᑏᑦ ᓄᓇᓕᓐᓂ 1000 ᐃᓄᓕᓐᓂ ᐊᒻᒪᓗ 
ᐊᓪᓚᑦᑎᐅᑦ ᑮᓇᐅᔾᔭᑦᓵᖏᑦ ᓄᓇᓕᓐᓂ 1500-ᓂᒃ ᐃᓄᓕᓐᓂ) 

o ᐊᓯᐊᒎᕐᕕᖃᙱᓪᓗᑎᒃ ᐃᖅᑲᓇᐃᔭᖅᑎᖃᕐᓂᕐᒧᑦ ᐊᑭᓕᕆᐊᓕᓐᓄᑦ ᒪᓕᑦᑐᒋᑦ 
ᐊᔾᔨᒌᙱᑦᑑᒍᑎᖃᕐᓂᖏᓐᓄᑦ ᐃᓚᖏᓐᓄᑦ ᓄᓇᓕᓐᓄᑦ (ᓲᕐᓗ 
ᐅᑭᐅᖅᑕᖅᑐᒥᐅᑕᐅᓂᕐᒧᑦ ᐃᑲᔫᓯᐊᑦ, ᓄᖅᑲᕕᒍᑎᑦᓴᐃᑦ ᐃᓄᑐᖃᖅᓯᐅᑎᑦᓴᐃᑦ, 
ᐊᓯᐊᒎᕐᕕᖃᙱᑦᑐᖅ ᐃᖅᑲᓇᐃᔭᖅᑎᖃᕐᓂᕐᒨᖓᔪᒃ ᐊᑭᓕᖅᓱᕆᐊᓖᑦ) 

o ᖃᑦᓰᓐᓇᕈᕆᐊᕈᑕᐅᓂᖏᑦ ᐃᖅᑲᓇᐃᔮᖑᒍᓐᓇᖅᑐᑦ ᐊᑭᓕᕆᐊᓖᑦ ᐃᒪᓕᕆᓂᕐᒧᑦ 
ᑭᓈᓗᓕᕆᓂᕐᒧᓪᓗ ᐱᓕᕆᐊᑎᒍᑦ. 

 
ii. ᐊᑭᑐᔫᑎᓄᑦ ᒪᑭᒪᔾᔪᑎᓄᑦ ᑮᓇᐅᔭᖃᖅᑎᑦᓯᒍᑏᑦ  

o ᒫᓐᓇᐅᔪᖅ ᐊᑭᑐᔫᑎᖁᑎᖏᑦ ᒪᑭᒪᔾᔪᑎᖏᑦ ᑐᙵᕕᖃᕐᓗᓂ ᐊᖏᓂᖏᓐᓂᒃ 
ᓯᒃᑭᑦᑕᐃᑦ ᒦᑕᐃᑦ ᓇᓗᓇᐃᖅᑕᐅᓯᒪᔪᑦ ᐳᓴᓐᑎᖏᓐᓂᒃ ᑲᑎᑕᐅᓯᒪᓪᓗᑎᒃ ᓄᓇᓕᓐᓂ 
ᒐᕙᒪᐃᑦ ᐱᖁᑎᕐᔪᐊᓕᒫᖏᑦ ᓄᓇᕗᒻᒥ (ᓲᕐᓗ ᐊᓪᓚᕝᕕᖏᑦ, ᓄᓇᓯᐅᑎᒃᑯᕕᖏᑦ 
ᓴᓇᕖᑦ, ᓄᓇᓯᐅᑎᒃᑯᕖᑦ, ᖃᑦᑎᕆᔨᖃᕐᕕᒃ, ᐃᖅᑲᓇᐃᔭᖅᑎᓄᑦ ᐃᓪᓗᐃᑦ, ᓯᓚᒥ 
ᐱᙳᐊᕐᕖᑦ, ᐊᓐᓂᑭᑦᑐᕐᕖ, ᓄᓇᓕᓐᓂ ᐱᙳᐊᕐᕖᑦ, ᐊᑐᕆᐊᑦ ᑕᑭᓂᖏᑦ) 

o ᓄᓇᓕᓐᓂ ᒐᕙᒪᐃᑦ ᐊᑭᖏᓐᓂᒃ ᓇᓗᓇᐃᒃᑯᑕᖅ ᖃᐅᔨᓴᖅᑕᐅᓯᒪᔪᑦ 
ᖃᖓᑕᔫᒃᑰᖅᑎᑦᓯᓂᕐᒧᑦ ᐊᑭᓕᖅᓱᕆᐊᓖᑦ, ᐅᒥᐊᕐᔪᐊᒃᑰᖅᑎᑦᓯᓂᕐᒧᑦ ᐊᑭᓕᕆᐊᓖᑦ, 
ᖃᖓᑕᐅᑏᑦ ᐃᖅᑲᓇᐃᔭᖅᑎᓄᑦ ᐊᑭᓕᕆᐊᓖᑦ ᐊᑐᓂᑦ ᓄᓇᓕᓐᓄᑦ. ᓯᑎᒃᑯᖏᑦ 
ᐃᖃᓗᐃᑦ ᐊᑭᓕᕆᐊᓕᖏᑦ ᐊᑐᖅᑕᐅᕙᑦᑐᑦ ᑐᙵᕕᒋᔭᐅᓪᓗᑎᒃ (ᓲᕐᓗ ᓇᒦᓐᓂᖓ 
ᐃᖃᓗᐃᑦ=1.0, ᑖᑦᓰᔭᐃᑎᑦᓯᙱᑦᑐᑦ ᓄᓇᓕᓐᓂ ᒐᕙᒪᐃᑦ ᓈᓴᖅᑕᐅᓪᓗᑎᒃ 
ᖃᑦᓯᐅᓂᖏᓐᓂᒃ ᐊᑭᓕᕆᐊᖃᕋᔭᖅᑕᖏᑦ ᐃᖃᓗᐃᑦ ᐊᑭᖓᑕ ᖄᖓᒍᑦ ᓲᕐᓗ 1.5) 

o ᐃᓪᓗᕐᔪᐊᑦ ᐊᐅᓚᔾᔪᑎᖏᓐᓄᑦ ᐊᑭᓕᖅᓱᕆᐊᓖᑦ (ᐅᖅᑰᓴᐅᑎᓯᐅᑎᑦ 
ᐅᖅᓱᐊᓗᑐᐃᓐᓇᐃᑦ, ᐅᖅᓱᐊᓗᑐᐃᓐᓇᐃᑦ ᑏᓱᓪ, ᒑᓴᓖ, ᐆᒻᒪᖅᑯᑎᖃᕆᐊᖃᕐᓂᕐᒧᑦ 
ᓇᒦᓪᓚᑦᑖᕐᓂᖏᑦ ᒪᓕᑦᑐᒋᑦ. 

 
iii. ᐃᓄᖏᑦ ᖃᑦᓯᐅᓂᖏᑦ ᒪᓕᑦᑐᒋᑦ ᑮᓇᐅᔭᖃᑎᑦᓯᒍᑏᑦ 

o ᐊᔾᔨᒌᖏᓐᓇᕐᓂᒃ ᐊᐅᓚᔾᔪᑎᓄᑦ ᑮᓇᐅᔭᖅᑖᖃᑦᑕᕐᓗᑎᒃ ᓄᓇᓕᓕᒫᓄᑦ ᐊᒻᒪᓗ 
ᐊᒥᓱᕐᖑᕆᐊᖃᑦᑕᕐᓗᑎᒃ ᐊᑐᓂᑦ 500 ᐃᓄᖏᑦ ᐊᒥᓱᕐᖑᕆᐊᕋᐃᑉᐸᑕ. ᓲᕐᓗ 
ᓱᕐᕋᖃᑦᑕᙱᓪᓗᑎᒃ ᐃᓄᖃᖅᑎᒋᓂᖏᑦ ᒪᓕᓪᓗᒋᑦ ᐃᒪᓐᓇ 1-500, 501-1000, 
1001-1500, 1501-2000. 

o ᐊᖏᓂᖅᐹᓂᒃ ᑮᓇᐅᔭᖅᑖᖃᑦᑕᕐᓗᑎᒃ ᖃᑦᓰᓐᓇᐅᓂᖅᐹᓂᒃ ᐃᓄᖃᐅᖅᑐᑦ. 
ᖃᑦᓯᐅᓂᖏᑦ ᐊᑐᓂᑦ ᑭᖑᓂᐊᒍᑦ ᖃᑦᓯᐅᓂᖏᑦ ᒪᓕᑦᑐᒋᑦ ᒥᑭᓪᓕᒋᐊᖃᑦᑕᕐᓗᑎᒃ 
(ᑕᑯᒋᐊᕈᒃ ᑎᑎᕋᖅᓯᒪᔪᓂ 1-ᖃᑦᓯᐅᓂᖏᑦ ᒪᓕᑦᑐᒋᑦ ᑮᓇᐅᔭᖃᖅᑎᑦᓯᒍᑎᑦ*). 

o ᓄᓇᓕᓐᓂ ᒐᕙᒪᓕᒫᑦ ᓇᓕᒧᒌᖃᑎᒌᑦ ᑕᐃᒫᑦᓴᐃᓐᓇᖅ ᐊᔾᔨᒌᓂᒃ 
ᑮᓇᐅᔭᖅᑖᖅᑎᑕᐅᖃᑦᑕᕐᓗᑎᒃ 

 



   

              ᑎᑎᕋᖅᓯᒪᔪᑦ 1-ᐃᓄᖏᑦ ᖃᑦᓯᐅᓂᖏᑦ ᒪᓕᑦᑐᒋᑦ ᑮᓇᐅᔭᖃᖅᑎᑦᓯᖃᑦᑕᕐᓂᖅ 
ᓄᓇᓖᑦ ᓯᕗᓪᓕᖅᐹᖏᓐᓄᑦ 

500 
ᑭᖑᓪᓕᕐᒥ 
500-ᖏᓐᓄᑦ 

ᑭᖑᓪᓕᕐᒥ 
500−ᖏᓐᓄᑦ 

ᑲᑎᓕᒫᖅᑐᒋᑦ 

A) 500 
ᐃᓄᖏᑦ 

$130,000 N/A N/A $130,000 

B) 1000 
ᐃᓄᖏᑦ 

$130,000 $80,000 N/A $210,000 

C) 1500 
ᐃᓄᖏᑦ 

$130,000 $80,000 $20,000 $230,000 

* ᑐᑭᓯᑎᑦᓯᒋᐊᕈᑎᑐᐃᓐᓇᖅ 
 

b. ᑭᓲᕙ ᓇᓕᒧᒌᓕᖅᑎᑦᓯᓂᕐᒧᑦ ᑮᓇᐅᔭᖃᖅᑎᑦᓯᓂᕐᒧᑦ ᐋᖅᑭᐅᒪᔾᔪᑎᖓᑦ ᐊᑐᓂᑦ 
ᐊᕐᕌᒍᒧᑦ? 
ᓯᑎᒃᑯᖏᑦ ᐃᖃᓗᐃᑦ ᑮᓇᐅᔭᖅᑖᐸᑦᑐᑦ ᒪᓕᑦᑐᒍ ᓇᓕᒧᒌᓕᖅᑎᑦᓯᓂᕐᒧᑦ 
ᑮᓇᐅᔭᖅᑖᑦᓴᐃᑦ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐊᑐᐊᒐᖅᑎᒍᑦ. 
ᓄᓇᕗᑖᓚᐅᙱᓂᑦᑎᓐᓂ, ᓇᓕᒧᒌᑦᑎᑦᓯᓂᕐᒧᑦ ᑮᓇᐅᔭᖅᑖᖅᑎᑦᓯᖃᑦᑕᕐᓂᖅ 
ᐋᖅᑭᑦᓱᖅᑕᐅᓯᒪᔪᒥᓂᖅ ᐱᔭᕆᐊᖃᕐᓂᖏᑦ ᒪᓕᑦᑐᒋᑦ ᐋᖅᑭᐅᒪᔭᐅᓪᓗᓂ ᑮᓇᐅᔭᓂᒃ 
ᑐᓂᓯᖃᑦᑕᕈᓐᓇᖁᓪᓗᒋᑦ “ᓇᓕᒧᒌᑎᑦᓯᓗᑎᒃ” ᑕᐃᑦᓱᒪᓂ 7-ᖑᑎᓪᓗᒋᑦ 
ᑖᒃᓰᔭᖅᑎᑦᓯᕙᑦᑐᑦ (ᓄᓇᑦᓯᐊᕐᒥ) ᓄᓇᓕᓐᓂ ᒐᕙᒪᐃᑦ. ᓄᓇᕗᖃᓕᖅᑎᓪᓗᑕ 
ᖃᑦᓯᐅᓂᖏᑦ ᐃᖃᓗᓐᓄᑦ ᓄᑦᑎᖅᑕᒥᓃᑦ ᐋᖅᑭᑦᓯᒍᑕᐅᓪᓗᑎᓪᓗ ᑐᙵᕕᖏᓐᓂᒃ 
ᒫᓐᓇᐅᔪᖅ ᓇᓕᒧᒌᑦᑎᑦᓯᓂᕐᒧᑦ ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ. 
 
ᐃᖃᓗᐃᑦ ᒫᓐᓇ ᑖᒃᓰᔭᖅᑎᑦᓯᔪᑑᖃᑦᑕᑎᓪᓗᒍ ᓄᓇᓕᐅᓂᖓ ᓄᓇᕗᒻᒥ, 
ᑐᙵᕕᖃᙱᑦᑐᑦ ᐊᔾᔨᒌᙱᓐᓂᖏᓐᓂᒃ ᕿᒥᕐᕈᒍᑎᑦᓴᓂᒃ ᐊᓯᖏᓐᓄᑦ 
ᑖᒃᓰᔭᖅᑎᑦᓯᕙᑦᑐᓂᒃ ᓄᓇᓕᓐᓂ ᒐᕙᒪᓂᒃ. ᐱᓕᕆᕕᑦᑎᓐᓂ 2019-2020 
ᖃᐅᔨᓴᓕᖅᑲᑕ ᐃᓱᒪᑦᓴᖅᓯᐅᕈᑎᖃᓛᖅᑐᑦ ᐱᓕᕆᕕᑦᑕ ᒫᓐᓇᐅᔪᖅ 
ᓇᓕᒧᒌᑦᑎᑦᓯᓂᕐᒧᑦ ᑮᓇᐅᔭᖅᑖᖅᑎᑦᓯᒍᑎᒋᕙᑦᑕᖏᓐᓂᒃ ᒪᓕᓪᓗᒋᑦ ᓯᑎᒃᑯᑦ 
ᑮᓇᐅᔭᖅᑖᖃᑦᑕᕈᓐᓇᕐᓂᖏᑦ ᑖᒃᓰᔭᐃᑎᑦᓯᓂᒃᑯᑦ ᐊᓯᖏᓐᓂᓪᓗ 
ᐊᑭᓖᑎᑦᓯᖃᑦᑕᕐᓂᖏᓐᓄᑦ. 
 

c. ᖃᑦᓯᓪᓚᑦᑖᖑᓚᐅᖅᑲᑦ ᑮᓇᐅᔭᖅᑖᖅᑎᑦᓯᒍᑎᐅᔪᑦ ᐊᑐᓂᑦ ᐊᕐᕌᒍᒥ ᐊᑐᓂᑦ 
ᑖᒃᓰᔭᐃᑎᑦᓯᙱᑦᑐᓄᑦ ᓄᓇᓕᓐᓂ ᒐᕙᒪᓄᑦ ᓄᓇᕗᒻᒥ ᐊᑐᖅᑐᒍ ᓄᓇᓕᓐᓂ 
ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᖅ? 
 
ᑕᑯᒋᐊᕈᒃ ᐃᓚᒋᓕᐅᑎᓯᒪᔪᖅ ᑎᑎᕋᖅᓯᒪᔪᑦ 2- ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐱᓕᕆᐊᖅ ᐊᑐᓂᑦ ᓄᓇᓕᓐᓄᑦ ᐊᕐᕌᒍᓄᑦ 
ᐱᖓᓱᓄᑦ. ᑖᒃᑯᓇᓂ ᑎᑎᕋᖅᓯᒪᔪᓂ ᓇᓗᓇᐃᖅᓯᓯᒪᔪᑦ ᐅᑯᓂᖓ: 

• ᑮᓇᐅᔭᖅᑖᕆᓪᓚᑦᑖᖃᑦᑕᖅᑕᖏᑦ ᐊᐅᓚᑕᐅᕙᑦᑐᑦ ᐊᑐᓂᑦ ᓄᓇᓕᓐᓂ ᒪᓕᑦᑐᒍ 
ᓄᓇᓕᓐᓂ ᒐᕙᒪᓄᑦ ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐊᑐᐊᒐᖅᑎᒍᑦ 2015/16-ᒥ, 
2016/17-ᒥ ᐊᒻᒪᓗ 2017/18-ᒥ. 

• ᐳᓴᓐᑎᖏᑦ ᖃᓄᑎᒋ ᐱᖃᑦᑕᕐᒪᖔᑕ ᑲᑎᓕᒫᖅᑐᒋᑦ ᑮᓇᐅᔭᖅᑖᑦᓴᓂᒃ ᐊᑐᓂᑦ 
ᓄᓇᓖᑦ ᐊᕐᕌᒍᑕᒫᑦ 

• ᑲᑎᓕᒫᖅᑐᒋᑦ ᐃᓚᒋᓕᐅᑎᔭᐅᓯᒪᔪᑦ ᑎᑎᕋᖅᓯᒪᔪᓂᒃ ᐃᓚᒋᓕᐅᔾᔨᓯᒪᔪᑦ 
ᑮᓇᐅᔭᖅᑖᕆᖃᑦᑕᖅᑕᖏᑦ ᓄᓇᓕᓐᓂ ᒐᕙᒪᐃᑦ ᑐᑦᑕᕐᕕᖓᓂᒃ 



   

ᐃᖅᑲᓇᐃᔭᖅᑎᖓᓄᑦ. (ᓄᓇᓕᓐᓂ ᒐᕙᒪᓄᑦ ᓂᕈᐊᖅᓯᒪᔪᓄᑦ ᑖᑦᓱᒥᖓ 
ᐃᖅᑲᓇᐃᔮᖃᕈᒪᔪᑦ) 

• ᐃᖃᓗᓐᓄᑦ ᑐᓂᔭᐅᓯᒪᔪᑦ (ᓇᓕᒧᒌᑦᑎᑦᓯᓂᕐᒧᑦ ᑮᓇᐅᔭᖅᑖᑦ) 
ᐃᓚᒋᓕᐅᔾᔭᐅᓯᒪᔪᑦ ᑎᑎᕋᖅᓯᒪᔪᓂ ᑕᑯᔭᐅᒍᓐᓇᕐᓂᖓ ᐊᑐᐃᓐᓇᐅᖁᓪᓗᒍ 

 
d. ᖃᑦᓯᓂᒃ ᑮᓇᐅᔭᖃᖅᑎᑕᐅᓚᐅᖅᑲᑦ ᓯᑎᒃᑯᖏᑦ ᐃᖃᓗᐃᑦ ᐊᑐᓂᑦ ᐊᕐᕌᒍᓂ 

ᓇᓕᒧᒌᓕᖅᑎᑦᓯᓂᕐᒧᑦ ᑮᓇᐅᔭᖅᑳᖅᑎᑕᐅᓂᒃᑯ? 
 
ᓯᑎᒃᑯᖏᑦ ᐃᖃᓗᐃᑦ ᑮᓇᐅᔭᖅᑖᖃᑦᑕᖅᓯᒪᔪᑦ $2,031,182 ᐊᕐᕌᒍᑕᒫᑦ 
ᓇᓕᒧᒌᓕᖅᑎᑦᓯᓂᕐᒧᑦ ᑮᓇᐅᔭᖅᑖᖑᓪᓗᑎᒃ ᒪᓕᑦᑐᒍ ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐱᓕᕆᐊᑎᒍᑦ 2015/16, 2016/17 ᐊᒻᒪᓗ 
2017/18-ᒥ. (ᑕᑯᒋᐊᕈᒃ ᐃᓚᒋᓕᐅᖅᓯᒪᔪᖅ ᑎᑎᕋᖅᓯᒪᔪᑦ 2-ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐱᓕᕆᐊᑎᒍᑦ ᑮᓇᐅᔭᖅᑖᖑᕙᑦᑐᑦ ᐊᑐᓂᑦ ᓄᓇᓕᓐᓄᑦ 
ᐊᕐᕌᒍᓄᑦ ᐱᖓᓱᓄᑦ). 
 

e. ᑐᑭᖏᑦ ᒪᓕᑦᑐᒋᑦ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ 
ᐋᖅᑭᐅᒪᔾᔪᑎᓂ ᐃᓗᓕᖏᓐᓂ ᐃᓚᒃᑲᓐᓂᖏᓐᓂ 2(a), 2(b) ᐊᒻᒪᓗ 2(c) 
ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᕐᓂᒧᑦ ᐊᑐᐊᒐᖓᓂ, ᖃᓄᖅ ᑖᒃᑯᐊ 
ᖃᑦᓯᐅᓂᖏᑦ ᓈᓴᖅᑕᐅᕙᑉᐸᑦ? 
 
ᓄᓇᓕᓐᓂ ᒐᕙᒪᓄᑦ ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐱᓕᕆᐊᑎᒍᑦ 
ᑮᓇᐅᔭᖅᑖᖑᕙᑦᑐᑦ ᓈᓴᖅᑕᐅᕙᑦᑐᑦ ᐊᕐᕌᒍᑕᒫᑦ ᐊᑐᖅᑐᓂᒃ ᓄᑖᖑᓂᖅᐹᓂᒃ 
ᓄᓇᓖᑦ ᒥᑦᓵᓄᑦ ᑐᑭᓯᒋᐊᕈᑎᓂᒃ ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖅᑖᖅᑎᑦᓯᖃᑦᑕᓂᕐᒧᑦ ᐋᖅᑭᐅᒪᔾᔪᑎᒃᑯᑦ ᓇᓗᓇᐃᔭᖅᓯᒪᔪᑦ ᐃᓚᖓᓂ 1 
(a) ᑖᒃᑯᓇᓂ ᑭᐅᔾᔪᑎᓂ. ᓄᓇᓖᑦ ᐊᔾᔨᐅᙱᓐᓂᖃᕈᑎᖏᓐᓄᑦ ᐱᔾᔪᑎᖏᑦ 
ᕿᒥᕐᕈᔭᐅᕙᑦᑐᑦ ᐊᕐᕌᒍᐃᑦ ᑕᓪᓕᒪᑦ ᓈᒐᐃᒻᒪᑕ ᖃᐅᔨᓴᖅᑕᐅᓪᓗᑎᒃ 
ᐊᓯᔾᔨᖅᓯᒪᔪᓂᒃ ᓄᓇᓕᓐᓂ ᒐᕙᒪᓂ. ᖄᒃᑲᓐᓂᖓᒍᑦ ᐊᑭᓕᐅᑎᐅᒋᐊᓖᑦ ᓲᕐᓗ 
ᐊᒥᓱᕐᖑᕆᐊᖅᓯᒪᓂᖏᓐᓄᑦ ᐅᕝᕙᓘᓐᓃᑦ ᖄᒃᑲᓐᓂᖓᒍᑦ 
ᐃᖅᑲᓇᐃᔭᖅᑎᑖᖅᓯᒪᒋᐊᖃᕐᓂᖏᓐᓄᑦ (ᓲᕐᓗ ᓄᓇᓕᓐᓂ ᒐᕙᒪᐃᑦ ᑐᑦᑕᕐᕕᖓᑦ 
ᐊᓪᓚᕝᕕᖓᓄᑦ) ᕿᒥᕐᕈᔭᐅᕙᑦᑐᑦ ᐊᑐᓃᖅᑲᖅᑕᐅᓪᓗᑎᒃ 
ᑐᓂᔭᐅᑐᐃᓐᓇᕆᐊᖃᖅᑐᑎᓪᓗ ᑮᓇᐅᔭᓂᒃ ᖄᒃᑲᓐᓂᖓᒍᑦ ᐊᑭᓕᖅᑕᐅᓗᑎᒃ 
ᓄᓇᓕᓐᓂ ᒐᕙᒪᓄᑦ. 

 
f. ᑐᑭᖓ ᒪᓕᑦᑐᒍ ᐃᓚᒃᑲᓐᓂᖓᓂ 2(d) ᓄᓇᓕᓐᓂ ᒐᕙᒪᓄᑦ 

ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐊᑐᐊᒐᖏᓐᓂ, ᖃᖓᒃᑰᓚᐅᖅᓯᒪᕙ ᑭᖑᓪᓕᖅᐹᒥ 
ᕿᒥᕐᕈᔭᐅᓂᒥᓂᖓ “ᓄᓇᓖᑦ ᐊᔾᔨᐅᙱᑦᑑᓂᖏᓐᓄᑦ ᐱᔾᔪᑎᖏᑦ” ᐊᑐᓂᑦ 
ᓄᓇᕗᒻᒥ ᓄᓇᓕᓐᓂ ᒐᕙᒪᖏᓐᓂᒃ ᐊᒻᒪᓗ ᑭᓲᓐᓂᖅᑲᑦ ᓇᓗᓇᐃᔭᖅᓯᒪᔪᑦ 
ᖃᐅᔨᔭᒥᓂᐅᔪᑦ ᕿᒥᕐᕈᓚᐅᖅᑎᓪᓗᒋᑦ? 
 
ᑭᖑᓪᓕᖅᐹᒥ ᕿᒥᕐᕈᔭᒥᓂᖅ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ 
ᐱᓕᕆᐊᒥᒃ 2011-ᒥ, ᐊᒻᒪᓗ “ᓄᓇᓕᓐᓂ ᐊᔾᔨᐅᙱᔾᔪᑎᖃᕐᓂᖏᓐᓄᑦ 
ᐱᔾᔪᑎᖏᓐᓂᒃ” ᓄᑖᕐᖑᕆᐊᖅᑕᒥᓃᑦ ᑮᓇᐅᔭᖅᑖᖅᑎᑦᓯᓂᕐᒧᑦ ᐋᖅᑭᐅᒪᔾᔪᑎᒥ 
2012-ᒥ. 2012 ᓄᑖᕐᖑᕆᐊᖅᑕᒥᓃᑦ ᐊᑕᐅᑦᓯᒃᑰᕈᑎᖃᓚᐅᖅᑐᑦ $3 ᒥᓕᐊᓐᓂᒃ 
ᐊᒥᓱᕐᖑᕆᐊᖅᑕᐅᓚᐅᕐᓂᖏᓐᓂᒃ ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᒧᑦ ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ. 



   

 
2017-28-ᒥ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐋᖅᑭᑦᓯᓚᐅᖅᑐᑦ 
ᐱᔭᕆᐊᑭᓪᓕᖅᑎᕆᔨᓂᒃ ᐃᓚᒋᔭᐅᕕᐅᔪᓂᒃ CGS ᐃᖅᑲᓇᐃᔭᖅᑎᖏᓐᓂᒃ, 
ᐊᓪᓚᑦᑎᓂᒃ ᐊᔾᔨᒌᙱᑦᑐᓂᒃ ᐊᖏᓂᓕᕇᓂᒃ ᓄᓇᓕᓐᓂᒃ, ᑭᒡᒐᖅᑐᖅᑎᓂᓪᓗ 
ᓄᓇᕗᒻᒥ ᓄᓇᓕᓐᓂ ᒐᕙᒪᐃᑦ ᑲᑐᔾᔨᖃᑎᒌᖏᓐᓂᒃ. ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐅᖃᐅᔾᔨᒋᐊᖅᑏᑦ ᑎᒥᐅᔪᑦ (MFAB), ᕿᒥᕐᕈᔪᒥᓃᑦ 
ᓄᑖᕐᖑᕆᐊᕈᑎᓂᒃ ᓄᓇᓖᑦ ᐊᔾᔨᐅᙱᔾᔪᑎᖃᕐᓂᖏᓐᓂᒃ 
ᐊᑑᑎᖃᖅᑎᑕᐅᓂᖏᓐᓂᓪᓗ ᒫᓐᓇᐅᔪᖅ ᐊᑕᔪᒥ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ 
ᐋᖅᑭᐅᒪᔾᔪᑎᓂ. MFAB-ᑯᑦ ᖃᐅᔨᓚᐅᖅᑐᑦ ᒫᓐᓇᐅᔪᖅ 
ᐱᓕᕆᔾᔪᑎᑦᓴᖃᖅᑎᑦᓯᓂᕐᒧᑦ ᖃᑦᓯᐅᓂᖏᑦ ᒪᓕᑦᑐᒋᑦ, ᐊᑐᓕᖅᑎᑕᐅᑦᓴᐅᑎᒋᑉᐸᑕ 
ᓄᑖᕐᖑᕆᐊᖅᑕᐅᓯᒪᔪᑦ ᓄᓇᓖᑦ ᐊᔾᔨᐅᙱᔾᔪᑎᖃᕐᓂᖏᓐᓄᑦ ᑮᓇᐅᔭᖅᑖᑦᓴᑦ 
ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᖅ ᓈᒻᒪᒋᔭᐅᙱᑦᑐᓂᒃ 
ᐊᓯᔾᔨᖅᑕᕈᑕᐅᓗᐊᓕᕋᔭᖅᑐᖅ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐃᓚᖏᓐᓄᑦ 
ᓄᓇᓕᓐᓂ ᒐᕙᒪᓄᑦ. ᑭᓯᐊᓂᖔᕐᓕ, ᑲᑐᔾᔨᔪᑦ ᐊᖏᖃᑎᒌᓕᓚᐅᖅᑐᑦ 
ᕿᓂᖔᕈᒪᓪᓗᑎᒃ ᖄᒃᑲᓐᓂᖓᒍᑦ ᑮᓇᐅᔭᓂᒃ ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖃᖅᑎᑦᓯᒍᑎᒧᑦ ᐱᒋᐊᕈᑎᖃᕐᓗᑎᓪᓗ ᓯᓚᑖᓃᖔᖅᑐᓄᑦ 
ᕿᒥᕐᕈᔭᐅᑎᑦᓯᓗᑎᒃ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᓇᓖᕌᕈᑎᑦᓴᓂᒃ ᐱᓕᕆᐊᒧᑦ. 
 
ᑎᓯᐱᕆ 2018-ᒥ, ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᓴᖅᑭᖅᑎᑦᓯᓚᐅᖅᑐᑦ 
ᑐᑦᓯᕋᖅᑐᑎᒃ ᑐᑦᓯᕋᐅᑎᓕᐅᖁᔨᒍᑎᒥᒃ ᕿᒥᕐᕈᔭᐅᖁᓪᓗᒋᑦ 
ᑮᓇᐅᔭᖃᖅᑎᑦᓯᖃᑦᑕᕐᓂᖏᓐᓂᒃ ᓄᓇᓕᓐᓂ ᒐᕙᒪᓄᑦ ᐱᓕᕆᕕᑦᑕ ᑮᓇᐅᔭᓂᒃ 
ᑐᓂᕐᕈᑎᓄᑦ ᐃᑲᔫᑎᓄᓪᓗ ᐱᓕᕆᐊᖓᓐᓂᒃ. ᑖᓐᓇ ᕿᒥᕐᕈᓂᖅ 
ᐃᓚᒋᓕᐅᔾᔨᓂᐊᖅᑐᖅ ᖃᐅᔨᓴᖅᑕᐅᓗᑎᒃ ᐱᓕᕆᐊᑦ ᐃᓚᒋᔭᐅᓗᓂ ᓄᓇᓕᓐᓂ 
ᒐᕙᒪᓂᒃ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᒥᒃ, ᐃᒪᓕᕆᓂᕐᒧᑦ ᑭᓈᓗᓕᕆᓂᕐᒧᓪᓗ 
ᐱᔨᑦᓯᕋᐅᑎᓄᑦ ᐃᑲᔫᑎᑦ ᐱᓕᕆᐊᒥᒃ ᐊᒻᒪᓗ ᓄᓇᓯᐅᑎᓂᒃ ᑮᓇᐅᔭᖃᖅᑎᑦᓯᒍᑎᒥᒃ. 

 
2) ᑎᑭᑦᑐᒍ ᓄᕕᐱᕆ 8, 2018, ᖃᓄᐃᓕᖓᓕᖅᑲ ᕿᒥᕐᕈᐃᓂᖅ ᐊᒻᒪᓗ/ᐅᕝᕙᓘᓐᓃᑦ 

ᓄᑖᕐᖑᕆᐊᖅᑕᐅᓂᖓ ᐊᒻᒪᓗ/ᐅᕝᕙᓘᓐᓃᑦ ᐅᐃᒍᒋᐊᖅᑕᐅᓂᖓ ᓄᓇᓕᓐᓂ ᒐᕙᒪᓄᑦ 
ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐊᑐᐊᒐᖅ ᐋᖅᑭᒋᐊᖅᑕᐅᓚᐅᖅᓯᒪᔪᖅ ᐃᐳᕈ 22, 2013 
ᐃᓱᓕᓐᓂᐊᓚᐅᖅᑐᓂᓗ ᐃᐳᕈ 30, 2018? 

   

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᓯᕗᓪᓕᖅᐹᖅᓯᐅᑎᓂᒃ ᑎᑎᕋᖅᓯᒪᔪᑦ 
ᐃᓱᓕᒍᑎᓯᒪᔪᓂᒃ ᑮᓇᐅᔭᓂᒃ ᑐᓂᕐᕈᓯᐊᕐᓂᕐᒧᑦ ᐃᑲᔫᓯᐊᖅᑖᖃᑦᑕᓂᕐᒧᓪᓗ ᐊᑐᐊᒐᖏᓐᓂᒃ 
ᐃᓚᒋᔭᐅᓪᓗᓂ ᓄᓇᓕᓐᓂ ᒐᕙᒪᓄᑦ ᑮᓇᐅᔭᖃᖅᑎᑦᓯᖃᑦᑕᓂᕐᒧᑦ ᐱᓕᕆᐊᒧᑦ. 
ᐱᓕᕆᕕᑦᑎᓐᓂ ᐸᕐᓇᓯᒪᔪᑦ ᐊᖏᖅᑕᐅᖁᔨᒐᔭᖅᑐᑎᒃ 2019-2020-ᒥ. 



   



ᑮᓇᐅᔭᖅᑖᖑᓂᐊᖅᑐᓂᒃ ᓈᓴᐃᒍᓯᖏᑦ 

ᐊᐅᓚᔾᔪᑎᓄᑦ ᑮᓇᐅᔭᐃᑦ 
ᑐᙵᕕᖏᑦ (38%) 

ᐊᑭᑐᔫᑎᓄᑦ ᒪᑭᒪᔾᔪᑎᓄᑦ 
ᑮᓇᐅᔭᐃᑦ (56%) 

ᐃᓄᖏᑦ ᖃᑦᓯᐅᓂᖏᓐᓄᑦ 
ᑮᓇᐅᔭᖅᑖᑦ (6%) 

ᓄᓇᓕᓐᓂ ᒐᕙᒪᐃᑦ % 
ᓈᓴᖅᑕᐅᓯᒪᔪᑦ ᐃᒻᒥᒃᑰᖅᑐᓂᒃ 

ᓄᓇᓕᓐᓂ ᒐᕙᒪᐃᑦ % 
ᓈᓴᖅᑕᐅᓯᒪᔪᑦ ᐃᒻᒥᒃᑰᖅᑐᓂᒃ 

  
    

ᓄᓇᓕᓐᓂ ᒐᕙᒪᐃᑦ % 
ᓈᓴᖅᑕᐅᓯᒪᔪᑦ ᐃᒻᒥᒃᑰᖅᑐᓂᒃ 

 

ᑲᑎᓕᒫᖅᑐᒋᑦ 
ᐊᐅᓚᔾᔪᑎᓄᑦ ᑮᓇᐅᔭᐃᑦ 

ᑐᙵᕕᖏᑦ 

ᑲᑎᓕᒫᖅᑐᒋᑦ 
ᐊᑭᑐᔫᑎᓄᑦ ᒪᑭᒪᔾᔪᑎᓄᑦ 

ᑮᓇᐅᔭᐃᑦ 

ᑲᑎᓕᒫᖅᑐᒋᑦ ᐃᓄᖏᑦ 
ᖃᑦᓯᐅᓂᖏᓐᓄᑦ 
ᑮᓇᐅᔭᖅᑖ 

ᑲᑎᓕᒫᖅᑐᒋᑦ 
ᑮᓇᐅᔭᖅᑖᑦ 

ᓄᓇᓕᓐᓂ ᒐᕙᒪᓄᑦ 

